SR. PRESIDENTE DA COMISIÓN, SRES E SRAS DEPUTADAS.

En primeiro lugar, antes de iniciar a miña exposición, gustaríame agradecer a esta Comisión que me convidara a participar nela para poder realizar achegas a este tema tan crucial para a sociedade actual, como é a seguridade viaria.

Comezarei cunha breve introdución para despois abordar a problemática actual do tráfico en Compostela e expoñer, de maneira sucinta, as propostas que o equipo de goberno municipal e en especial esta concellería teñen intención de implantar na cidade antes do remate deste mandato co fin de reducir a sinistralidade.
O problema da seguridade viaria e as súas consecuencias no ámbito mundial foron cobrando importancia nos últimos anos. A creación desta Comisión específica é bo exemplo diso. 

En materia de seguridade, temos que felicitarnos, pois o noso país tivo unha evolución máis que positiva. 
Lembremos que no ano 1989, no que se rexistrou o máximo histórico de falecementos en accidentes de tráfico, máis de 7.000 persoas perdían a vida nas estradas; pasamos a, no ano 2013 diminuír de maneira máis que substancial esta cifra, ata chegar aos 1.128 falecementos, a taxa de mortalidade máis baixa en accidentes de tráfico nos últimos anos.

Non obstante, non podemos congratularnos debidamente ata que non consigamos que desaparezan as vítimas mortais e os feridos graves;  temos que concienciar á sociedade de que é fundamental reducir o número de accidentes de tráfico, e isto non se consegue soamente coa implantación dunha serie de medidas legais ou administrativas, é necesario contar coa colaboración de toda a sociedade.

Unha vez feita esta pequena introdución, pasarei a expoñer a situación actual do concello de Santiago e as melloras que no futuro pretendemos implantar para continuar evolucionando neste obxectivo común, que é reducir a sinistralidade viaria.


Nos últimos anos, especialmente desde a década dos 90, Santiago experimentou unha destacada transformación da súa rede viaria, coa construción de importantes infraestruturas que influíron de xeito relevante na mellora dos accesos á cidade.


Executouse unha importante rede arterial de accesos que permitiu reconducir o tráfico de comunicación con outros destinos sen acceder ao interior da cidade.

Así, leváronse a cabo obras infraestruturais tan decisivas como o cuarto xiro de Cornes (2007), o viario Clara Campoamor SC12 (2006), a ampliación da SC20 Camilo José Cela con AP9 e A54 (2010) e o túnel do Hórreo (2011).
Compre poñer de manifesto outras accións levadas a cabo e que redundan na mellora da seguridade viaria, analizadas desde tres perspectivas distintas: por una parte, as medidas encamiñadas a mellorar a mobilidade;  aquelas relacionadas coa ordenación do tráfico; e por último, as vinculadas á xestión administrativa dos recursos humanos e materiais de que dispón o Concello. Todo isto coadxuvará na consecución do obxectivo final, a aproximación a unha “SMART CITY” que asegure unha maior seguridade para os residentes e visitantes da nosa urbe.
Medidas relacionadas coa mobilidade:

· Neste ano 2013, o Concello aprobou o Plan de mobilidade urbana sostible, que fornece un coñecemento exhaustivo da sinistralidade viaria
· Adoptáronse medidas encamiñadas a facilitar zonas de aparcamento gratuíto para os pais dos nenos en idade escolar que acoden a levalos e recollelos aos colexios situados no centro da cidade; manténdose unha constante presenza policial para controlar a recollida dos nenos polo transporte escolar e o control no acceso e saída dos centros escolares.

· Resituáronse aparcamentos de motocicletas e ciclomotores para conseguir una mellora da visibilidade (pasos de peóns, proximidade de cruces e interseccións, etc.).
· Realizáronse pasos elevados para peóns e a instalación de bandas rugosas redutoras de velocidade en puntos onde a causa da inseguridade viaria era o exceso de velocidade. 

· No ánimo de dar prioridade ao peón en determinados espazos, nas novas urbanizacións e nas obras de  reurbanización promovese a  ampliación e racionalización do uso peonil, execútanse beirarrúas máis amplas.

· É importante destacar tamén o respecto que conseguimos para o uso peonil do casco histórico, non só por parte da veciñanza, senón tamén polos visitantes da nosa cidade. Con este fin, limitamos o acceso dos vehículos a determinadas rúas. O control desta restrición lévase a cabo con dispositivos de bolardos móbiles que se activan desde a sala de control de tráfico e que poden ser xestionados polos residentes mediante tarxetas magnéticas.

· Temos que congratularnos ademáis polo éxito que tivo a implantación das zonas ORA que facilitaron a rotación dos estacionamentos dos vehículos na cidade. 
· Como complemento á rotación de aparcamentos garantida pola implantación da ORA, desde o ano 2011 delimitáronse 10 zonas verdes de aparcamento para residentes que contribúen, xunto co sistema ORA a xestionar máis adecuadamente este ben tan escaso.

Unha vez analizadas algunhas das medidas encamiñadas a mellorar a mobilidade da cidade, é importante tamén facer referencia ás accións encamiñadas a mellorar a ordenación do tráfico. Entre elas temos que destacar as seguintes:

· Os pasos de peóns con semáforos están regulados na súa duración para que os viandantes de calquera tipo e condición física poidan cruzalos con abonda marxe de tempo.
· Instaláronse paneis informativos de tráfico con mensaxe variable, informando aos condutores en tempo real para, entre outros obxectivos,  facilitar a fluidez do tráfico, propoñendo vías alternativas en caso de conxestións de tráfico na cidade.

· Instalación de cámaras nalgúns semáforos da cidade para detectar,  identificar e denunciar os condutores que non atenden á sinalización luminosa, sistema denominado foto-rojo.
· A posta en funcionamento do radar de control de velocidade no túnel do Hórreo, túnel que conta coa instalación de 16 cámaras DAI que controlan as situacións de risco que se poideran producir nesta infraestrutura, así como outros sistemas de seguridade que permite detectar e previr incidencias.
· Ademais de outras medidas, como a colocación de balizas, de valos, bandas rugosas, bolardos e outros dispositivos de pacificación do tráfico, colaboraron de xeito importante no aumento da seguridade viaria no centro da cidade.

Por último e antes de entrar nas propostas que conteñen as futuras actuacións previstas na cidade, teño que facer referencia tamén ás medidas de xestión administrativa adoptadas, e que igualmente supuxeron unha importante contribución a este fin.

· O Corpo de Policía Local de Santiago dispón dun equipo especializado en atestados que  mellorou de forma substancial a obtención de información en materia de accidentes, a súa avaliación no territorio e a elaboración de estatísticas que permiten obter datos para a realización de estudos fiables sobre a seguridade viaria da cidade. 
· Desde o ano 1991, a Policía Local conta cunha sala de tráfico, que dispón dun sistema centralizado de control que regula os tempos dos semáforos para adaptalos ás condicións reais do tráfico. Esta sala  configúrase como o centro de xestión integral do tráfico da cidade co  obxectivo de optimizar as condicións de seguridade e fluidez da circulación para todos os usuarios da vía. 

· No centro de control de pantallas da Policía Local recíbense imaxes dos distintos radares instalados, desde o foto-rojo, ao radar fixo do túnel do Hórreo. Isto permite non só controlar a seguridade do tráfico en zonas onde a principal causa de accidentes é o exceso de velocidade; senón tamén sancionar as condutas que poden supoñer un risco para a circulación, ademais por suposto de recibir a información ante unha posible conxestión de tráfico para poder adoptar as medidas necesarias para evitala ou paliala.

· A Policía Local ten implantado, a través de dispositivos PDAS, un procedemento vía telemática para conseguir que todos os seus axentes apliquen a normativa vixente en materia de seguridade viaria.
· Esta Corporación levou a cabo tamén a modificación e adaptación do Regulamento do Corpo de Policía Local de Santiago, que entre outras medidas permitiu reorganizar as  seccións da Policía Local co fin de ter unha maior presenza policial tanto nas rúa como no rural, e con iso dar unha resposta máis inmediata ao requirimento cidadán, podendo mobilizar os recursos necesarios no menor espazo de tempo. 
· No aspecto divulgativo e de concienciación social sobre a problemática da seguridade viaria, a Policía Local de Santiago súmase a tódalas campañas de vixilancia e control do tráfico que se programan desde distintos ámbitos, especialmente desde a Dirección Xeral de Tráfico. Así mesmo, promovéronse controis e campañas por iniciativa municipal: inspección dos autobuses escolares para comprobar a disposición das medidas de seguridade esixibles legalmente; controis de velocidade; campañas para promover o uso do cinto de seguridade e os sistemas de retención infantil; controles de alcoholemia; de transporte de mercadoría, etc...
· En decembro de 2011, esta Corporación subscribe un convenio básico bilateral coa Dirección Xeral de Tráfico, mediante o que se formaliza a adhesión ao convenio específico de colaboración asinado entre o organismo autónomo, a Xefatura Central de Tráfico e a FEGAMP, en materia de seguridade viaria.

· Desde o año 2012 o Concello está colaborando con CRIGA, Asociación de Criminólogos de Galicia,  na celebración de xornadas promovidas por Institucións Penitenciarias, para dar cumprimento á pena de traballos en beneficio da comunidade en materia de delitos contra a seguridade viaria. Preténdese con iso sensibilizar aos sancionados sobre os efectos que os seus comportamentos poden provocar, intentando promover a prevención nas condutas contra a seguridade da circulación a través da información e do coñecemento das consecuencias que poden carrexar, ao mesmo tempo que se lles facilita o cumprimento da pena imposta cos menores prexuízos para a súa vida persoal e familiar.
· Ao longo do pasado verán, no Concello de Compostela e a través da Rede de Centros Socioculturais desenvolveuse o proxecto “Mañás de xogo 2013”  co obxectivo de promover e fomentar a educación en materia de seguridade viaria aos nenos e nenas con idades comprendidas entre os 4 e os 12 anos.

· Ademais de poñer de manifesto a importancia que a actuación do Corpo de Policía Local ten en promover a seguridade viaria, non podemos esquecernos de facer mención a outros corpos como o de Bombeiros e Protección Civil que contribúen diariamente a evitar que se produzan accidentes de tráfico mediante a limpeza das manchas de aceite e doutros produtos esvaradízos na vía pública, así como, acompañando nos seus desprazamentos a colectivos de peregrinos que acceden á cidade.
Unha vez vista a situación actual do Concello en materia de seguridade viaria, creo oportuno facer referencia ás previsións de actuación de cara ao futuro, baixo a premisa de que a cidade é para as persoas e hai que protexelas, invertindo a pirámide, de tal xeito que se na estrada a atención se centra no vehículo; na cidade, debe centrarse no peón.

A vida da cidade está estreitamente relacionada coa presenza de persoas nas rúas que se desprazan. Estes desprazamentos deben ser tamén compatibles con outros usos peonís da vía pública. Para a consecución deste obxectivo consideramos necesario adoptar unha serie de medidas que permitan alcanzalo, entre outras:

· A actualización constante do Plan de mobilidade urbana sostible.
· A reserva para uso peonil de diversas rúas -Carretas e Hortas-, atendendo con isto non só á demanda veciñal,  senón tamén á conveniencia da medida para a mellora na  fluidez, eficiencia e seguridade do tráfico rodado na zona de Galeras e, fundamentalmente, como complemento á protección patrimonial do casco histórico.
· Implantación de pasos de peóns asimétricos para controlar a velocidade dos vehículos, evitando as situacións de risco.
· Reordenación territorial que permita minimizar os desprazamentos no núcleo urbano, con medidas disuasorias para evitar a circulación de vehículos privados no centro da cidade. Para isto promoveranse medidas encamiñadas a fomentar o uso do transporte urbano e facilitar o uso dos aparcamentos públicos ou privados existentes na periferia co fin de que os vehículos se estacionen neles e se acceda ao centro da cidade en transporte público. 
· Incrementar, cun importante investimento a sinalización vertical e horizontal.
· Adoptar medidas de pacificación do tráfico que posibiliten a existencia de zonas residenciais máis seguras
· Delimitación de zonas 30, con restricións na velocidade, principal elemento de fricción entre os distintos usuarios da vía pública: turismos, peóns, bicicletas, autobuses, motocicletas; reducindo con isto o principal factor causante de sinistros de gravidade.

· Así mesmo, seguirase a liña de actuación xa iniciada promovendo e realizando campañas para mellorar a educación viaria, tanto no ámbito escolar como entre os adultos, informando sobre os comportamentos viarios seguros.
· Fomentar a realización de campañas para promover o uso do cinto de seguridade, do casco e fundamentalmente dos sistemas de retención infantil, posto que recentes estudos sobre a seguridade no vehículo tiran resultados  alarmantes respecto á seguridade dos pasaxeiros infantís.

· Promover a implantación de plans nas escolas encamiñados a contar cun contorno viario máis seguro e  ao mesmo tempo máis propicio a que os nenos e nenas poidan acudir andando á escola.
· Coa consideración de que a educación viaria non se dirixe só á infancia senón tamén aos maiores, a Policía Local de Santiago, en colaboración coas asociacións veciñais do rural, está poñendo en marcha unha campaña para previr atropelos en zonas rurais, co  lema “Mira que te miren”.
· Vinculado ao convenio asinado coa Dirección Xeral de Tráfico en decembro de 2011, pretendemos levar a cabo a incorporación ao ARENA, programa informático de estatística  de accidentes, xestionado por este organismo, onde se poderá visualizar o índice de accidentalidade de todo o concello. 
Ata aquí detalláronse, senón todas, gran parte das medidas adoptadas e que pretendemos implantar na cidade para conseguir incrementar a seguridade viaria desde o Concello, sen prexuízo da necesaria e fundamental colaboración doutras administracións e institucións públicas e privadas porque, como é sabido, a seguridade viaria é responsabilidade de todos e cada un de nós. Polo tanto, é fundamental a implicación non só da Administración Local senón de todos os operadores sociais con incidencia nesta materia, mantendo unha actividade constante encamiñada á adopción de medidas correctas de planificación na prevención de accidentes.

Para concluír, é importante informar a esta Comisión de que os accidentes en Compostela descenderon. Así, cando no año 1989 o número de falecidos en accidente de tráfico era de oito, no ano 2013 foi de catro mortos, alén dos feridos graves ou leves, que tamén diminuíron proporcionalmente nestes anos.

Este dato é destacable non só en cifras absolutas senón tamén relativas, posto que o parque móbil da cidade incrementouse notablemente nestes años –no ano 1998 contabamos cun número de vehículos de 48.300 e no año 2012 pasamos a barallar unha cifra de 63.000. E tendo en conta asimesmo, que se xestiona diariamente a circulación polas nosas vías de aproximadamente 110.000 vehículos entre tráficos urbanos e interurbanos.

MOITAS GRACIAS

ANOS 2012 E 2013 (ata o 31 de outubro)
	
	Ano 2012
	Ano 2013

	ACCIDENTES
	DANOS
	300
	310

	
	CON VÍTIMAS
	155
	130

	
	TOTAL
	455
	440

	VÍTIMAS
	MORTOS
	1
	3

	
	FERIDOS GRAVES
	19
	12

	
	FERIDOS LEVES
	175
	156

	
	TOTAL VÍCTIMAS
	195
	171

	DELITOS CONTRA A SEGURIDADE VIARIA
	ALCOHOLEMIAS
	CON ACCIDENTES
	26
	23

	
	
	INFRACCIÓN
	47
	48

	
	
	CONTROL
	12
	8

	
	
	TOTAL
	85
	79

	
	DROGAS
	
	1

	
	OUTROS DELITOS
	10
	8

	
	TOTAL DELITOS INSTRUÍDOS
	95
	88

	TOTAL INTERVENCIÓNS
	514
	505

	NÚMERO DE DETENCIÓNS
	95
	88

	INSTRUCIÓN DE XUÍZO RÁPIDO SEN DETIDOS
	69
	64


PROBAS DE ALCOHOLEMIA
	TOTAIS PROBAS DE ALCOHOLEMIA
	ANO 2012
	ANO 2013

	POSITIVAS (ENVIANDO ATESTADOS)
	85
	79

	POSITIVAS (DENUNCIA ADMINISTRATIVA)
	62
	69

	TOTAL POSITIVAS
	147
	148

	NEGATIVAS
	600
	1512

	NEGÁRONSE
	8
	8

	TOTAIS
	755
	1.668


	PROBAS DE ALCOHOLEMIA EN ACCIDENTES DE CIRCULACIÓN
	ANO 2012
	ANO 2013

	POSITIVAS (ENVIANDO ATESTADOS)
	26
	23

	POSITIVAS (DENUNCIA ADMINISTRATIVA)
	10
	4

	TOTAL POSITIVAS
	36
	27

	NEGATIVAS
	34
	28

	NEGÁRONSE
	4
	2

	TOTAIS
	74
	57

	PROBAS DE ALCOHOLEMIA EN 
CONTROIS PREVENTIVOS
	AÑO 2012
	AÑO 2013

	POSITIVAS (ENVIANDO ATESTADOS)
	12
	8

	POSITIVAS(DENUNCIA ADMINISTRATIVA)
	19
	46

	TOTAL POSITIVAS
	31
	54

	NEGATIVAS
	566
	1206

	NEGÁRONSE
	0
	1

	TOTAIS
	597
	1.261


	PROBAS DE DROGAS
	ANO 2013

	POSITIVAS (ENVIANDO ATESTADOS)
	1

	POSITIVAS(DENUNCIA ADMINISTRATIVA)
	2

	TOTAL POSITIVAS
	3

	NEGATIVAS
	0

	NEGÁRONSE
	0

	TOTAIS
	3


A detección de drogas realízase dende o día 16 de marzo de 2013

OUTROS DELITOS CONTRA A SEGURIDADE VIARIA
	DELITOS
	ANO 2012
	ANO 2013

	CONDUCIÓN TEMERARIA
	0
	0

	CARECER DE PERMISO OU LICENZA DE CONDUCIÓN
	8
	6

	PERDA TOTAL DE PUNTOS DO PERMISO OU LICENZA DE CONDUCIÓN
	1
	0

	PRIVACIÓN XUDICIAL DE PERMISO OU LICENZA DE CONDUCIÓN
	1
	2

	TOTAIS
	10
	8


	CONTROIS DE VELOCIDADE

	VEHÍCULOS
	NÚMERO

	Controlados 
	5.941

	Denunciados
	56

	
	

	CAMPAÑA CONTROL TRANSPORTE ESCOLAR
	do 25 de febreiro ao 3 de marzo e do 4 ao 10 de novembro


	AUTOBUSES TRANSPORTE ESCOLAR

	CONTROLADOS
	DENUNCIADOS

	108
	7


